
Vun der Oma die Sigg wor immer ärg musikalisch, da han mer em Prinzip dä Karnevalsbazillus schon
dren. De Mutter fing ganz fröh aan Musik ze maache. Die hät Trompet gespillt un spillt se hügg noch,
Tröt. De Oma saht immer: “Nä, dat schaffs de nit! Kriss de nit hin!” 

Dann es se en ne Verein un hät do aangefange ze übe, un weil ming Oma jo su musikalisch wor un die
Dür wor dann zo, do kom dann us der Köch immer - die wor beim Koche, it wor am Übe - kom immer:
“Zo huh, ze deef! Dat stemmp nit!” Dann wor se met dem richtige Verein, wo se dann ungerwähs wor,
met blau-gääl Zollstock, do wor mer dann em Sitzungskarneval dren. 

Un dann kom ich, dreiunnüngsig, om Optredd. Die es met mir noch om Optredd
gewäse un hät noch geblose em Prinzip. Un dann wor et dann am Eng. Moot se
dann en et Spidol. Do säht de Oma op eimol: “Do häs evvens noch Tröt gespillt,
jetz blös de dä och noch erus!” 

Ich wor aanfangs üvverhaup nit esu. Wenn de Musik kom, wor ich ungerm Desch.
Dat kom relativ späd. “Gonn ich ens gucke.” Dat wor dann en Prob. “Maach ens
de Pauk.” 

Un einer, dä spillt mem Thiery1, säht: “Hald dä Jung fass! Dä kann dat! Mähs de
nor aushilfswies.” 

Us däm aushilfswies es dann fess gewoode. Un dann han ich hundertzwanzig
Auftritte bei Jan von Werth met der Pauk. Zwei Sessione han mer dat noch
gemaht un dann sin mer do rus. Mer han dann noch dä Wahnsennsaufwand do
em Göözenich metgemaht met dä ganze Kapelle vun dä Traditionschors, wo die

dann op der Bühn stundte un han dann zesamme do Larida2 gespillt. Dat hatt jet! Ich hatt dann direk
dä Name fott, ich wor »Der kleine Trommler« . 

Alsu, wa’ mer mich en Kölle em Fastelovend noch ens aansprich, ich ben »Der kleine Trommler«.

1) Hermann-Josef Thiery

2) Larida-Marsch

dan DUNA'vä:s vC& met blQ jä:l '1ClStCk da vC mA danEm 'zI1UNs,kanEval den:E DUn dan kC:m DIH

